
AGENCIJA ZA NADZOR OSIGURANJA 
FEDERACIJE BOSNE I HERCEGOVINE 

2030 
Na osnovu čl. 130. i 144. a u vezi sa čl. 141. i 142. Zakona o 

osiguranju ("Službene novine Federacije BiH", broj 23/17) i člana 
12. Statuta Agencije za nadzor osiguranja Federacije Bosne i 
Hercegovine ("Službene novine Federacije BiH", broj 84/17), 
Stručni savjet Agencije za nadzor osiguranja Federacije Bosne i 
Hercegovine na 21. sjednici, održanoj 04.12.2018. godine, donosi 

PRAVILNIK 
O IZVJEŠTAJIMA DRUŠTAVA ZA OSIGURANJE I 

REOSIGURANJE 

I. OPĆE ODREDBE 

Član 1. 
(Predmet) 

Ovim Pravilnikom propisuje se vrsta, sadržaj i forma 
izvještaja koje društvo za osiguranje i društvo za reosiguranje 
dostavlja Agenciji za nadzor osiguranja Federacije Bosne i 
Hercegovine (u daljem tekstu: Agencija za nadzor), rokovi i način 
izvještavanja. 

Član 2. 
(Vrste izvještaja) 

Društvo za osiguranje i društvo za reosiguranje dužno je 
Agenciji za nadzor dostavljati statističke i finansijske izvještaje. 

II. STATISTIČKI IZVJEŠTAJI 

 
Član 3. 

(Vrste i sadržaj statističkih izvještaja za društva za osiguranje) 
Društvo za osiguranje dostavlja Agenciji za nadzor 

mjesečne, kvartalne i godišnje statističke izvještaje čiji je sadržaj 
propisan na obrascima: 

a) mjesečni: 
1) Obrazac 1-M-F - Premija po vrstama rizika, 
2) Obrazac 2-M-F - Rezervisane i riješene štete po 

vrstama rizika, 
b) kvartalni: 

1) Obrazac 1-K-F - Premija osiguranja, 

2) Obrazac 2-K-F - Obrađene štete u tekućem 
obračunskom periodu, 

3) Obrazac 3-K-F - Rezervisane štete na kraju 
tekućeg obračunskog perioda, 

4) Obrazac 4-K-F - Pregled štampanih i preuzetih 
polica stroge evidencije obaveznih osiguranja 

5) Obrazac 5-K-F - Matematička rezerva životnih 
osiguranja, 

6) Obrazac 6-K-F - Ostvarena premija putem 
posrednika u osiguranju i isplaćena provizija - 
pravna lica, 

7) Obrazac 7-K-F - Ostvarena premija putem 
posrednika u osiguranju i isplaćena provizija - 
fizička lica, 

c) godišnji: 
1) Obrazac 1-G-F - Obavezno osiguranje od 

odgovornosti za motorna vozila - Broj 
osiguranja, iznos ukupne premije, prenosne 
premije i tehničke premije, 

2) Obrazac 2-G-F - Obavezno osiguranje od 
odgovornosti za motorna vozila -Rezervisane i 
riješene štete, 

3) Obrazac 3-G-F - Promjene kod životnih 
osiguranja, 

4) Obrazac 4-G-F - Ostvarena regresna 
potraživanja, 

5) Obrazac 5-G-F - Troškovi uprave i pribave, 
6) Obrazac 6-G-F - Struktura rezervi, 
7) Obrazac 7-G-F - Kanali prodaje društava za 

osiguranje, 
8) Obrazac 8-G-F - Oblici ugovaranja kod životnih 

osiguranja, 
9) Obrazac 9-G-F - Statistički podaci o razvoju šteta 

osiguranja od nezgode, obrađene štete - iznos, 
10) Obrazac 10-G-F- Statistički podaci o razvoju 

šteta osiguranja od nezgode, rezerve za 
prijavljene štete - iznos, 

11) Obrazac 11-G-F - Statistički podaci o razvoju 
šteta osiguranja od nezgode, obrađene štete - 
broj, 

12) Obrazac 12-G-F- Statistički podaci o razvoju 
šteta osiguranja od nezgode, rezerve za 
prijavljene štete - broj, 

13) Obrazac 13-G-F - Statistički podaci o razvoju 
šteta osiguranja od odgovornosti za upotrebu 
motornih vozila, obrađene štete - iznos, 

14) Obrazac 14-G-F- Statistički podaci o razvoju 
šteta osiguranja od odgovornosti za upotrebu 
motornih vozila, rezerve za prijavljene štete - 
iznos, 

15) Obrazac 15-G-F - Statistički podaci o razvoju 
šteta osiguranja od odgovornosti za upotrebu 
motornih vozila, obrađene štete - broj, 

16) Obrazac 16-G-F- Statistički podaci o razvoju 
šteta osiguranja od odgovornosti za upotrebu 
motornih vozila, rezerve za prijavljene štete - 
broj, 

17) Obrazac 17-G-F - Podaci o društvu, 
18) Obrazac 18- G-F - Štete iz osnova obaveznog 

osiguranja od odgovornosti za motorna vozila. 

Član 4. 
(Vrste i sadržaj statističkih izvještaja za društva za reosiguranje) 

Društvo za reosiguranje dostavlja Agenciji za nadzor 
kvartalne i godišnje statističke izvještaje čiji je sadržaj propisan na 
obrascima: 

a) kvartalni: 
1) Obrazac 1R-K-F - Premija reosiguranja, 
2) Obrazac 2R-K-F - Obrađene štete u tekućem 

obračunskom periodu - reosiguranje, 
3) Obrazac 3R-K-F - Rezervisane štete u tekućem 

obračunskom periodu - reosiguranje. 
b) godišnji: 

1) Obrazac 1R-G-F - Struktura rezervi, 
2) Obrazac 2R-G-F - Podaci o društvu. 

Član 5. 
(Način dostave izvještaja) 

(1) Obrasci iz čl. 3. i 4. ovog Pravilnika dostavljaju se u pisanoj 
i elektronskoj formi. 

(2) Izuzetno od odredbe stava (1) ovog člana Obrasci iz čl. 3. 
tačka a) ovog Pravilnika dostavljaju se u pisanoj formi samo 
za mjesece mart, juni, septembar i decembar u rokovima 
propisanim za dostavu obrazaca propisanim članom 6. tačka 
b) ovog Pravilnika. 

(3) Obrasci u elektronskoj formi iz člana 3. tačka a) ovog 
Pravilnika dostavljaju se u rokovima propisanim članom 6. 
tačka a) ovog Pravilnika. 

(4) Obrasci iz čl. 3. i 4. ovog Pravilnika sastavni su dio ovog 
Pravilnika, a obrasci za dostavu u elektronskoj formi su u 
formatu xml. 

(5) Agencija za nadzor će način dostave i izrade obrazaca u 
elektronskom obliku iz stava (1) ovog člana propisati 
Pravilnikom o statističkim standardima i oblicima 
finansijskog izvještavanja u osiguranju. 

(6) U statističkim izvještajima iznosi se iskazuju u 
konvertibilnim markama bez decimalnih mjesta. 

(7) Statistički izvještaji moraju biti potpisani od strane direktora 
i ovlaštenog aktuara društva. 

Član 6. 
(Rokovi za dostavu izvještaja) 

Statistički izvještaji dostavljaju se: 
a) iz člana 3. tačka a) ovog Pravilnika u roku od 10 dana 

po isteku mjeseca za koji se dostavlja, 
b) iz člana 3. tačka b) i člana 4. tačka a) ovog Pravilnika: 

1) za prvo tromjesječje do 30. 04. tekuće poslovne 
godine, 

2) za drugo tromjesečje do 31. 07. tekuće poslovne 
godine, 

3) za treće tromjesečje do 31. 10. tekuće poslovne 
godine i 

4) za četvrto tromjesečje u roku od dva mjeseca po 
isteku tekuće poslovne godine, odnosno do 
15.03. naredne godine. 

c) iz člana 3. tačka c) i člana 4. tačka b) ovog Pravilnika 
do 15.03. tekuće poslovne godine za prethodnu 
godinu. 

Član 7. 
(Način iskazivanja podataka) 

Društvo za osiguranje i društvo za reosiguranje je dužno 
podatke u izvještajima iz čl. 3. i 4. ovog Pravilnika iskazivati 
kumulativno za tekuću godinu. 

III. FINANSIJSKI IZVJEŠTAJI 

Član 8. 
(Vrste i način dostave izvještaja) 

(1) Društvo za osiguranje dostavlja finansijske izvještaje na 
sljedećim obrascima: 
1) Obrazac 1F-K-F - Bilans stanja - život, 
2) Obrazac 2F-K-F - Bilans stanja - neživot, 
3) Obrazac 3F-K-F - Bilans uspjeha - život, 
4) Obrazac 4F-K-F - Bilans uspjeha - neživot, 
5) Obrazac 5F-K-F - Izvještaj o novčanim tokovima - 

život - direktna metoda, 
6) Obrazac 6F-K-F - Izvještaj o novčanim tokovima - 

neživot - direktna metoda, 
7) Obrazac 7F-K-F - Izvještaj o novčanim tokovima - 

život - indirektna metoda, 
8) Obrazac 8F-K-F - Izvještaj o novčanim tokovima - 

neživot- indirektna metoda, 
9) Obrazac 9F-K-F - Izvještaj o promjenama u kapitalu - 

život, 
10) Obrazac 10F-K-F - Izvještaj o promjenama u kapitalu - 

neživot, 
11) Obrazac 11F-K-F - Bruto bilans - život, 
12) Obrazac 12F-K-F - Bruto bilans - neživot. 

(2) Društvo za reosiguranje dostavlja finansijske izvještaje na 
sljedećim obrascima: 
1) Obrazac 2F-K-F - Bilans stanja - neživot, 
2) Obrazac 4F-K-F - Bilans uspjeha - neživot, 
3) Obrazac 6F-K-F - Izvještaj o novčanim tokovima - 

neživot - direktna metoda, 
4) Obrazac 8F-K-F - Izvještaj o novčanim tokovima - 

neživot- indirektna metoda, 
5) Obrazac 10F-K-F - Izvještaj o promjenama u kapitalu - 

neživot, 
6) Obrazac 12F-K-F - Bruto bilans - neživot. 

(3) Obrasci iz st. (1) i (2) ovog člana sastavni su dio ovog 
Pravilnika i isti se dostavljaju samo u elektronskoj formi u 
formatu xml. 

(4) Agencija za nadzor će način dostave i izrade obrazaca u 
elektronskom obliku iz st. (1) i (2) ovog člana propisati 
Pravilnikom o statističkim standardima i oblicima 
finansijskog izvještavanja u osiguranju. 

(5) U finansijskim izvještajima iznosi se iskazuju u 
konvertibilnim markama bez decimalnih mjesta. 

(6) Društvo za osiguranje i društvo za reosiguranje dostavlja 
Agenciji za nadzor ovjerene kopije polugodišnjih i godišnjih 
finansijskih izvještaja propisanih Zakonom o računovodstvu 
i reviziji FBiH ("Službene novine Federacije BiH", broj 
83/09). 

(7) Finansijski izvještaji iz stava (6) ovog člana trebaju biti 
prethodno ovjereni od strane ovlaštene institucije u skladu sa 
Zakonom o računovodstvu i reviziji Federacije BiH. 

(8) Društvo za osiguranje finansijske izvještaje iz stava (1) tč. 5) 
i 7), te tč. 6) i 8) ovog člana sačinjavaju i dostavljaju u 
zavisnosti od izabrane metode. 

(9) Društvo za reosiguranje finansijske izvještaje iz stava (2) tč. 
3) i 4) ovog člana sačinjavaju i dostavljaju u zavisnosti od 
izabrane metode. 

Član 9. 
(Rokovi za dostavu izvještaja) 

(1) Finansijski izvještaji iz člana 8. st. (1) i (2) ovog Pravilnika 
dostavljaju se: 
- za prvo tromjesečje do 30.04. tekuće poslovne godine, 
- polugodišnji do 31.07. tekuće poslovne godine, 
- za treće tromjesečje do 31.10. tekuće poslovne godine i 
- godišnji do 15.03. tekuće poslovne godine za 

prethodnu godinu. 
(2) Finansijski izvještaji iz člana 8. stav (6) ovog Pravilnika 

dostavljaju se: 
- polugodišnji do 31.07. tekuće poslovne godine i 

- godišnji do 15.03. tekuće poslovne godine za 
prethodnu godinu. 

IV. PRELAZNE I ZAVRŠNE ODREDBE 

Član 10. 
(Prelazne odredbe) 

Ovaj Pravilnik se primjenjuje za izvještajne periode počev 
od 01.01.2019. godine. 

Član 11. 
(Stavljanje van snage) 

Stupanjem na snagu ovog Pravilnika prestaje da važi Odluka 
o izvještajima društava za osiguranje ("Službene novine 
Federacije BiH", broj 84/17). 

Član 12. 
(Stupanje na snagu) 

Ovaj Pravilnik stupa na snagu 01.01.2019. godine. 

Broj 021-3342-6/18 
04. decembra 2018. godine 

Sarajevo 

Predsjednik 
Stručnog savjeta 

Mr. sci. Edita Kalajdžić, s. r. 

